
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

O‘TISHDA UCHRAYDIGAN ASOSIY MUAMMOLAR: SO‘ROVNOMA NATIJALARI ASOSIDA TAHLIL..............41
Safarova Gulbahor Nusratovna
TEMIR YOʻL TRANSPORTI INNOVATSION EKOTIZIMINI SHAKLLANTIRISH MODELI......................................45
Muradov Bahrom, Masharipov Maʼsud
TIJORAT BANKLARIDA QARZ OLUVCHILARNING TO‘LOVGA LAYOQATLILIGINI BAHOLASHNING 
NAZARIY-USLUBIY ASOSLARI....................................................................................................................................................49
Soibov Jamshid Raxmatqulovovich
OʻZBEKISTONDA CHEGARALARARO TURIZMNI RIVOJLANTIRISHDA BOJXONA XIZMATLARINI 

Ergashev Qobiljon Ernazarovich
TIJORAT BANKLARIDA ICHKI AUDITNING IQTISODIY MOHIYATI VA FUNKSIONAL EVOLYUTSIYASI: 
XALQARO STANDARTLARNING YANGI AVLODI ASOSIDAGI YONDASHUV.............................................................62
Narziyev Xayotjon Azamatovich
MOLIYAVIY INVESTITSIYALAR AUDITINI O‘TKAZISH METODIKASINI VA AUDIT RISKLARINI 

Jumamurodov To‘libay Yeldashbayevich
MOLIYAVIY HISOBOT IZOHLARIDA UZOQ MUDDATLI AKTIVLAR QADRSIZLANISHI YUZASIDAN OCHIB 
BERILADIGAN AXBOROTLAR TARKIBINI KENGAYTIRISH ORQALI HISOBOT SHAFFOFLIGINI OSHIRISH.. 	
.................................................................................................................................................................................................................75
Fayzullayev Begzod Baxtiyor o‘g‘li
XORIJIY MAMLAKATLAR TAJRIBASINI O‘ZBEKISTON DAVLAT SEKTORI ICHKI AUDITIGA 
MOSLASHTIRISHNING KONSEPTUAL MODELI VA MUHIMLILIK DARAJALARINI ME’YORIY-HUQUQIY 

Ismatillayev Baypo‘lat Xushvaqtovich
OʻZBEKISTONDA TOVAR YETKAZIB BERISH ZANJIRI ISHTIROKCHILARI FAOLIYATI VA BOJXONA 
NAZORATI TIZIMINING ZAMONAVIY HOLATI TAHLILI..................................................................................................90
Ergashev Qobiljon, Kilichov Nazar
DAVLAT XARIDLARI BO‘YICHA ICHKI AUDITNING XATARGA YO‘NALTIRILGAN METODOLOGIYASI........96
Rajabov Shuxrat Ismayilovich
TIJORAT BANKLARIDA ICHKI AUDIT XIZMATI TUSHUNCHASINING IQTISODIY MAZMUNI VA UNI 

Ismailov Azizbek Madaminovich

Tojiyeva Shahlo Mahmatmurodovna

Bayozov Ravshan Rajabovich
M–39 YO‘LINING 989–1013 KMLARIDAGI TOG‘LI HUDUDLARDA SODIR ETILGAN YTHLARNING 
TAHLILI ASOSIDA CHORA-TADBIRLAR ISHLAB CHIQISH SAMARADORLIGI.....................................................251
Shokirov Ozod G‘aybulla o‘g‘li
SHAHAR MAGISTRAL YO‘LLARINING TUZILISHI VA TRANSPORT OQIMI..........................................................258
Xayrullo Raximovich Baynazarov
ELEKTROMOBILLAR BATAREYALARINI TURLI IQLIM SHAROITLARIDA QIZDIRISH UCHUN 
SARFLANADIGAN ENERGIYA VA VAQT KO‘RSATKICHLARINI OPTIMALLASHTIRISH...................................266
Qosimov Baxtiyor Axmatjonovich
ELEKTROMOBILLARGA TEXNIK XIZMAT KO‘RSATISH STANSIYALARI FAOLIYATINING BOSHQARUV 
MODELI.............................................................................................................................................................................................272
Xasanov Bunyodjon Ibragim o‘g‘li
KICHIK BIZNES SUBYEKTLARINING INVESTITSION SALOHIYATINI BAHOLASHNING HUDUDIY 
XUSUSIYATLARI.............................................................................................................................................................................279
Vaisov Dilshod, Madraximov Qahramon
EKSPORT-LOGISTIKA INFRATUZILMASI SAMARADORLIGINI OSHIRISHNING XORIJ DAVLATLARI 
TARJIBASI.........................................................................................................................................................................................285
Raimboyeva Mashhura Davronbek qizi
TA’LIM JARAYONIDA SUN’IY INTELLEKT ASOSIDAGI ADAPTIV BAHOLASH TIZIMINI ISHLAB CHIQISH 
VA UNING SAMARADORLIGINI BAHOLASH......................................................................................................................291
Madaminov Shoxruxbek Ma’rufjon o‘g‘li
FERMENTLANGAN NO‘XAT UNI VA BUG‘DOY UNI ARALASHMASIDAN TAYYORLANGAN NONNING 
SIFATI VA OZIQAVIY QIYMATINI ASOSLASH.....................................................................................................................295
Kamolova Muxlisa, Barakayev Nusratilla
QURILISH KORXONALARI UCHUN YASHIL STRATEGIK BOSHQARUV MODELI................................................302
G‘ulomova Shaxlo Baxtiyor qizi
ИССЛЕДОВАНИЕ ГИДРОГЕОЛОГИЧЕСКИХ УСЛОВИЙ СОЛЕВОГО ПЛАСТА И КАРСТА 
ТЮБЕГАТАНСКОГО МЕСТОРОЖДЕНИЯ..........................................................................................................................310

Abdugapparova Sh.N., Yuldashev A.X.

OMONATLARNING O‘ZBEKISTON 
RESPUBLIKASI MINTAQA IQTISODIYOTLARIGA 
TA’SIRI
Shodiyev Odiljon Salim o‘g‘li
QDU mustaqil tadqiqotchisi
ORCID: 0009-0006-7572-4793

Annotatsiya. Bank tizimidagi omonatlarning O‘zbekiston Respublikasi hududlarining iqtisodiy rivojlanishi uchun moliyaviy 
resurslar manbai sifatidagi roli o‘rganilgan. Jismoniy shaxslar va biznes subyektlarining omonatlari jamg‘armalarni inves-
titsiyalarga aylantirish, real sektorni kreditlashni kengaytirish, tadbirkorlikni qo‘llab-quvvatlash va aholi turmush darajasini 
yaxshilashning muhim vositasi sifatida baholangan. Muddati bo‘yicha farqlangan omonat qoldiqlariga oid statistik ma’lu-
motlar asosida 2025-yil 1-iyundan 2026-yil 1-iyungacha bo‘lgan davrda omonat bazasining dinamikasi va tarkibiy tuzilishi 
tahlil qilingan. Omonatlarning umumiy hajmi uchdan bir qismga oshgani, qisqa va uzoq muddatli omonatlar yuqori sur’at-
larda o‘sgani aniqlangan bo‘lib, bu bank tizimiga bo‘lgan ishonchning ortishi va inflyatsion kutilmalarning barqarorlashuvini 
aks ettiradi. Omonatlarning muddatli tuzilmasini kengaytirish banklarning hududlarga uzoq muddatli investitsiya kreditlari 
ajratish imkoniyatlarini oshirishi aniqlangan. Barqaror mintaqaviy iqtisodiy o‘sishni ta’minlash uchun uyushgan jamg‘ar-
malarni rag‘batlantirishga qaratilgan davlat siyosatini takomillashtirish zarurligi yuzasidan xulosalar ishlab chiqilgan.

Kalit so‘zlar: omonatlar, bank tizimi, jamg‘armalar, investitsiyalar, mintaqaviy iqtisodiyot, kreditlash, moliyaviy resurslar, 
omonatlarning muddatli tuzilishi, mintaqaviy rivojlanish.

Abstract. The role of banking system deposits as a source of financial resources for the economic development of the 
regions of the Republic of Uzbekistan is examined. Deposits from individuals and business entities are considered an 
important mechanism for transforming savings into investments, expanding lending to the real sector, supporting entre-
preneurship, and improving living standards. Based on statistical data on deposit balances differentiated by maturity, the 
dynamics and structure of the deposit base for the period from June 1, 2025, to June 1, 2026, are analyzed. The findings 
indicate that the total volume of deposits increased by approximately one-third, while short-term and long-term deposits 
grew at relatively high rates, reflecting increased confidence in the banking system and the stabilization of inflation expec-
tations. It is established that extending the maturity structure of deposits enhances banks’ capacity to provide long-term 
investment loans to the regions. Conclusions are drawn regarding the need to improve public policy aimed at stimulating 
organized savings to ensure sustainable regional economic growth.

Keywords: deposits, banking system, savings, investments, regional economy, lending, financial resources, maturity 
structure of deposits, regional development.

Аннотация. Исследована роль депозитов банковской системы как источника финансовых ресурсов 
для экономического развития регионов Республики Узбекистан. Депозиты физических лиц и субъектов 
предпринимательства рассматриваются как важный механизм трансформации сбережений в инвестиции, 
расширения кредитования реального сектора, поддержки предпринимательства и повышения уровня жизни 
населения. На основе статистических данных об остатках депозитов, дифференцированных по срокам, 
проанализированы динамика и структура депозитной базы за период с 1 июня 2025 года по 1 июня 2026 года. 
Установлено, что общий объём депозитов увеличился примерно на одну треть, при этом краткосрочные и 
долгосрочные депозиты росли относительно высокими темпами, что отражает повышение доверия к банковской 
системе и стабилизацию инфляционных ожиданий. Определено, что расширение срочной структуры депозитов 
способствует повышению возможностей банков по предоставлению регионам долгосрочных инвестиционных 
кредитов. Сформулированы выводы о необходимости совершенствования государственной политики, 
направленной на стимулирование организованных сбережений в целях обеспечения устойчивого регионального 
экономического роста.

Ключевые слова: депозиты, банковская система, сбережения, инвестиции, региональная экономика, 
кредитование, финансовые ресурсы, срочная структура депозитов, региональное развитие.

K I R I S H
O‘zbekiston Respublikasi hududlarining barqaror ijtimoiy-iqtisodiy rivojlanishi ko‘p jihatdan moliya 

tizimining vaqtincha bo‘sh mablag‘larni to‘plash va ularni iqtisodiyotning real sektoridagi investitsiya loyihalariga 
yo‘naltirish qobiliyati bilan belgilanadi. Mamlakatda iqtisodiyotni liberallashtirish, xususiy tadbirkorlikni 
rivojlantirish va investitsiya faolligini oshirishga qaratilgan tarkibiy islohotlar amalga oshirilayotgan sharoitda 
ichki moliyalashtirish manbalarini rivojlantirish ayniqsa muhimdir. Bunday asosiy manbalardan biri — omonatlar, 
ya’ni jismoniy va yuridik shaxslarning ma’lum shartlar asosida tijorat banklariga joylashtirilgan pul mablag‘laridir.

Bizning fikrimizcha, banklarning depozit bazasi ularning resurs salohiyatining asosini tashkil qiladi. Banklar 
kredit resurslarini shakllantirish uchun omonatlardan foydalanadi, ushbu resurslar keyinchalik korxonalarni 
moliyalashtirish, infratuzilmani rivojlantirish hamda aholiga ipoteka va iste’mol kreditlarini ajratish uchun 
yo‘naltiriladi. Omonatlar jamg‘armalarni investitsiyalarga aylantirish orqali muhim makroiqtisodiy funksiyani 
bajaradi, bu esa mintaqaviy darajada takror ishlab chiqarish jarayonining uzluksizligini ta’minlaydi.

Ushbu mavzuning dolzarbligi shundaki, so‘nggi yillarda O‘zbekistonda aholi daromadlarining oshishi, 
bank tizimiga bo‘lgan ishonchning ortishi, inflyatsiyaning pasayishi va jamg‘arma vositalarining takomillashuvi 
natijasida bank omonatlarining barqaror o‘sishi kuzatilmoqda. Shu bilan birga, uyushgan jamg‘armalardan 
foydalanish imkoniyatlarini yanada kengaytirish, shuningdek, depozit resurslarini mintaqalar bo‘yicha samarali 
taqsimlash muhim ahamiyat kasb etmoqda. Bu mintaqalarning moliyaviy barqarorligini mustahkamlash va 
ularning rivojlanish darajalarini o‘zaro muvofiqlashtirish imkoniyatlarini kengaytiradi.

Ushbu tadqiqotning maqsadi depozit bazasining dinamikasi va muddatli tuzilishini tahlil qilish asosida 
O‘zbekiston Respublikasi hududlari iqtisodiyotiga depozitlarning ta’sirini baholashdan iborat. Ushbu 
maqsadga erishish uchun depozit siyosatining nazariy asoslari o‘rganiladi, ilmiy adabiyotlar ko‘rib chiqiladi, 
metodologiya asoslanadi va 2025–2026-yillar uchun depozit qoldiqlari bo‘yicha statistik ma’lumotlar empirik 
tahlil qilinadi. Ushbu ishning ilmiy ahamiyati depozitlarning mintaqaviy rivojlanishga ta’sir qilish mexanizmlarini 
aniqlashtirishda, amaliy ahamiyati esa depozit resurslaridan foydalanish samaradorligini oshirish bo‘yicha 
tavsiyalar ishlab chiqishda namoyon bo‘ladi.

M A V Z U G A  O I D  A D A B I Y O T L A R  S H A R H I
Jamg‘armalar, depozitlar va iqtisodiy o‘sish o‘rtasidagi munosabatlarning nazariy asoslari klassik 

iqtisodchilarning asarlarida bayon etilgan. J. M. Keyns o‘zining “Bandlik, foizlar va pulning umumiy nazariyasi” 
asarida jamg‘armalarni kechiktirilgan iste’mol sifatida ko‘rib chiqdi va ularning iqtisodiyotdagi ikki tomonlama 
rolini ta’kidladi [1, 210-bet]. Moliyaviy vositachilik g‘oyalari E. Shou va R. Makkinnon tomonidan taklif qilingan 
“moliyaviy chuqurlashtirish” konsepsiyasida rivojlantirildi. Ular bank tizimining rivojlanishi va depozitlarning 
o‘sishi rivojlanayotgan mamlakatlarda iqtisodiy o‘sishni tezlashtirishini ko‘rsatdilar [2, 45–47-betlar]. R. Levin 
moliyaviy vositachilik chuqurligi va YaIM o‘sish sur’atlari o‘rtasidagi barqaror ijobiy bog‘liqlikni empirik ravishda 
namoyish etib, moliyaning rivojlanishdagi rolini tushunishga katta hissa qo‘shdi [3, 691-bet].

G‘arb adabiyotida bank depozitlarining roli asosan moliyaviy rivojlanish kontekstida o‘rganiladi. J. Stiglitz 
kredit bozorlarining nomukammalligini tahlil qildi va depozit hamda kredit munosabatlarini davlat tomonidan 
tartibga solish zarurligini asosladi [4, 78-bet]. Jamg‘armalarni safarbar qilish masalasi Jahon bankining 
ishlarida batafsil yoritilgan bo‘lib, ularda omonatlar moliyaviy inklyuzivlikni ta’minlash va qashshoqlikni 
kamaytirish vositasi sifatida baholanadi [5, 33-bet]. Umuman olganda, G‘arb an’analarida omonatlarni samarali 
investitsiyalarga aylantirishni ta’minlaydigan institutsional sharoitlarga alohida urg‘u beriladi.

Rossiya olimlari tijorat banklarining depozit siyosatiga va uning mintaqaviy iqtisodiyotga ta’siriga katta 
e’tibor beradilar. O. I. Lavrushin o‘zining “Bank ishi” fundamental darsligida depozit operatsiyalarining mohiyatini 
va ularning banklar resurs bazasini shakllantirishdagi rolini batafsil o‘rganadi [6, 156-bet]. G. N. Beloglazova va 
L. P. Krolivetskaya depozit siyosatini bank majburiyatlarini boshqarish elementi sifatida ko‘rib chiqadilar hamda 
uning investitsiya imkoniyatlarini belgilaydilar [7, 203-bet]. Jamg‘armalarni safarbar qilishdagi mintaqaviy 
farqlar A. V. Ulyukaevning ishlarida o‘rganilgan bo‘lib, u depozitlar darajasi va hududlarning investitsiya faolligi 
o‘rtasidagi bog‘liqlikni ta’kidlagan [8, 91-bet].

O‘zbek iqtisodiy adabiyotlarida depozit bazasini rivojlantirish masalalari bank tizimini isloh qilish 
kontekstida ko‘rib chiqiladi. Sh. Z. Abdullaeva o‘zining “Bank ishi” monografiyasida bozor iqtisodiyotiga o‘tish 
davrida depozit resurslarini shakllantirishning o‘ziga xos xususiyatlarini tahlil qiladi [9, 124-bet]. T. M. Koraliev 
depozit siyosatining O‘zbekiston banklarining kredit faoliyatiga ta’sirini o‘rganadi va uzoq muddatli depozitlarni 
kengaytirish zarurligini ta’kidlaydi [10, 67-bet]. Aholining banklarga bo‘lgan ishonchini oshirish va uyushgan 
jamg‘armalarni rag‘batlantirish masalalari N. X. Jumaevning ishlarida yoritilgan bo‘lib, u mintaqaviy investitsiya 
dasturlarini moliyalashtirishda depozitlarning rolini asoslaydi [11, 88-bet]. Shunday qilib, adabiyotlar tahlili keng 
nazariy asos mavjudligini ko‘rsatadi, shu bilan birga, depozitlarning muddatli tuzilishining O‘zbekiston hududlari 

iqtisodiyotiga ta’sirini miqdoriy baholash bo‘yicha tadqiqotlarni yanada rivojlantirish istiqbolli ilmiy yo‘nalish 
hisoblanadi, bu esa ushbu ishning ilmiy yangiligini belgilaydi.

T A D Q I Q O T  M E T O D O L O G I YA S I
Tadqiqot metodologiyasi statistik, qiyosiy va strukturaviy-dinamik tahlilga asoslangan. Ma’lumotlar bazasi 

O‘zbekiston Respublikasi Markaziy bankining 2025-yil va 2026-yil 1-iyun holatiga ko‘ra muddati bo‘yicha 
farqlangan depozit qoldiqlariga oid rasmiy ma’lumotlaridan iborat (1-jadval). Depozit bazasining dinamikasini 
baholash uchun quyidagi formulalar yordamida hisoblangan mutlaq o‘sish va o‘sish sur’ati ko‘rsatkichlari 
qo‘llanildi:

ΔD = D₁ − D₀ ,     (1)
So‘ = (D₁ / D₀) × 100% ,

bu yerda D₀ va D₁ — mos ravishda bazaviy va hisobot davrlaridagi depozit qoldiqlaridir. Muddatli tuzilishni 
baholash uchun har bir depozit guruhining umumiy depozit hajmidagi ulushi hisoblab chiqiladi:

dᵢ = (Dᵢ / ΣD) × 100%.
Omonatlarning mintaqaviy iqtisodiyotga ta’siri ularning investitsiya salohiyatini shakllantirishdagi roli 

nuqtayi nazaridan baholanadi. Omonatlarning investitsiya samarasi kreditlash multiplikatori orqali ifodalanishi 
mumkin, bu omonatlarning ko‘payishi iqtisodiyotdagi kredit resurslari hajmini necha marta oshirishini ko‘rsatadi:

k = 1 / r,
bu yerda r — majburiy zaxira koeffitsienti. Ushbu usullardan foydalanish omonat bazasini rivojlantirishning 

ham miqdoriy, ham tarkibiy jihatlarini, shuningdek, uning mintaqaviy iqtisodiyotga qo‘shgan hissasini har 
tomonlama baholash imkonini beradi.

T A H L I L  V A  N A T I J A L A R
1-jadvaldagi ma’lumotlar tahlili ko‘rib chiqilayotgan davrda bank tizimining depozit bazasi sezilarli darajada 

oshganligini ko‘rsatadi. Omonatlarning umumiy hajmi 2025-yil 1-iyundagi 345 642 mlrd. so‘mdan 2026-yil 
1-iyun holatiga 460 600 mlrd. so‘mga, ya’ni 114 958 mlrd. so‘mga yoki 33,3 foizga oshdi. O‘sish sur’atlarining 
inflyatsiya darajasidan yuqori bo‘lishi aholi va tadbirkorlik subyektlarining uyushgan jamg‘armalari real 
o‘sishidan, shuningdek, respublika bank tizimiga bo‘lgan ishonchning mustahkamlanganidan dalolat beradi.

1-jadval
Muddat bo‘yicha omonat qoldiqlari, mlrd. so‘m1

sana Jami
Muddatlari bо‘yicha

Talab qilib 
olinguncha

1 kundan 30 
kungacha

30 kundan 
180 kungacha

180 kundan 
365 kungacha

1 yildan  
yuqori

01.06.2025 345642 102236 7852 42084 65499 127971
01.06.2026 460600 131690 26466 55111 79468 167865
O‘sish % 33.3 28.8 237.1 31.0 21.3 31.2

Eng aniq o‘zgarishlar muddatli depozitlar tuzilmasida kuzatiladi. Talab qilib olinadigan depozitlar 28,8 foizga 
o‘sib, 102 236 mlrd. so‘mdan 131 690 mlrd. so‘mgacha yetdi, ularning ulushi esa 29,6 foizdan 28,6 foizgacha 
biroz o‘zgardi. Bu banklar asosan qisqa muddatli operatsiyalar uchun foydalanishi mumkin bo‘lgan yuqori likvidli 
resurslarning salmoqli ulushini aks ettiradi. 1 kundan 30 kungacha bo‘lgan muddatga mo‘ljallangan depozitlar 
eng yuqori dinamikani namoyish etdi: ularning hajmi 7 852 mlrd. so‘mdan 26 466 mlrd. so‘mgacha yoki 3,4 
baravardan ko‘proqqa (+237,1%) oshdi va ularning umumiy tuzilmadagi ulushi 2,3 foizdan 5,7 foizgacha 
ko‘tarildi. Bu o‘sish nisbatan yuqori foiz stavkalari fonida qisqa muddatli jamg‘arma vositalari jozibadorligining 
ortishi bilan bog‘liq bo‘lishi mumkin. 30 kundan 180 kungacha bo‘lgan muddatga mo‘ljallangan depozitlar 31,0 
foizga o‘sib, 42 084 mlrd. so‘mdan 55 111 mlrd. so‘mgacha yetdi va o‘z ulushini taxminan 12 foiz darajasida 
saqlab qoldi. 180 kundan 365 kungacha bo‘lgan o‘rta muddatli omonatlar 21,3 foizga, 65 499 mlrd. so‘mdan 
79 468 mlrd. so‘mgacha oshdi, ularning ulushi esa 18,9 foizdan 17,3 foizgacha biroz o‘zgardi. Bir yildan ortiq 
muddatga mo‘ljallangan uzoq muddatli omonatlar eng muhim guruh bo‘lib qolmoqda va 31,2 foizga, ya’ni 127 
971 mlrd. so‘mdan 167 865 mlrd. so‘mgacha o‘sdi. Ushbu toifa banklarning investitsiya salohiyatining asosini 
tashkil etadi va umumiy depozit bazasining 36 foizdan ortig‘ini tashkil qiladi.

Uzoq muddatli resurslar nisbati alohida e’tiborga loyiqdir. 180 kundan ortiq muddatga mo‘ljallangan 

1	  Muallif ishlanmasi

omonatlarning umumiy hajmi 193 470 mlrd. so‘mdan 247 333 mlrd. so‘mgacha oshdi va barcha depozitlarning 
taxminan 54 foizini tashkil etdi. Depozit bazasi tuzilmasida uzoq muddatli va o‘rta muddatli resurslarning 
ustunligi mintaqaviy iqtisodiyot uchun muhim ahamiyatga ega: barqaror uzoq muddatli majburiyatlar banklarga 
korxonalarga investitsiya kreditlari berish, qurilish, ishlab chiqarishni modernizatsiya qilish va infratuzilma 
loyihalarini moliyalashtirish imkonini beradi. Qisqa muddatli resurslar esa joriy likvidlikni va aylanma mablag‘larni 
saqlashni ta’minlaydi.

Tahlil depozit bazasining o‘sishi mintaqaviy iqtisodiyotga multiplikativ ta’sir ko‘rsatishini tasdiqlaydi. 
Masalan, 4 foizlik majburiy zaxira koeffitsienti bilan kredit multiplikatori 25 ga yetadi, bu esa depozitlarning 
ko‘payishi bilan kredit resurslarini kengaytirish imkoniyatlari ortishini anglatadi. Depozitlarning 114 958 mlrd. 
so‘mga oshishi real sektorni kreditlashni ko‘paytirish uchun katta salohiyat yaratadi, bu esa yangi ish o‘rinlarini 
yaratishga, yalpi mintaqaviy mahsulotning o‘sishiga va turmush darajasining yaxshilanishiga bevosita hissa 
qo‘shadi. Shu bilan birga, mavjud imkoniyatlardan yanada samarali foydalanish uchun qator yo‘nalishlarga 
alohida e’tibor qaratish maqsadga muvofiqdir. Talab qilib olinadigan depozitlarning salmoqli ulushi (28,6%) 
omonatchilarning qisqa muddatli va yuqori likvidli jamg‘arma vositalariga bo‘lgan qiziqishi saqlanib qolayotganini 
ko‘rsatadi. Bundan tashqari, umumlashtirilgan ma’lumotlar asosida depozit resurslarining hududiy taqsimotini 
yanada chuqurroq o‘rganish mintaqalarning mavjud moliyaviy salohiyatini to‘liqroq aniqlash imkonini beradi. 
Bu jamg‘armalarni rag‘batlantirish va mahalliy bank infratuzilmasini rivojlantirish bo‘yicha maqsadli siyosatni 
yanada takomillashtirishni taqozo etadi.

Tadqiqotimizda olingan natijalar omonatlarning muddatli tuzilmasining o‘sishi va kengayishi O‘zbekiston 
Respublikasi hududlarining investitsiya salohiyati hamda iqtisodiy rivojlanishiga ijobiy ta’sir ko‘rsatishi haqidagi 
gipotezani tasdiqlaydi. Muddatli omonatlarning tez o‘sishi mintaqaviy iqtisodiy o‘sishning asosiy omillaridan biri 
bo‘lgan uzoq muddatli kreditlash uchun barqaror resurs bazasini yaratadi.

X U L O S A  V A  T A K L I F L A R
Tadqiqot omonatlarning O‘zbekiston Respublikasi hududlari iqtisodiyotiga ta’siri bo‘yicha bir qator xulosalar 

chiqarish imkonini berdi. Omonatlar jamg‘armalarni investitsiyalarga aylantirishda, iqtisodiyotning real sektorini 
kreditlash uchun resurs bazasini shakllantirishda muhim rol o‘ynashi aniqlandi. Statistik ma’lumotlar tahlili shuni 
ko‘rsatdiki, 2025-yil 1-iyundan 2026-yil 1-iyungacha omonatlarning umumiy hajmi 33,3 foizga o‘sib, 460 600 mlrd. 
so‘mga yetdi, bu bank tizimiga bo‘lgan ishonchning ortganligi va uyushgan jamg‘armalarning ko‘payganligidan 
dalolat beradi. Omonatlarning muddatli tuzilmasidagi ijobiy o‘zgarishlar, ayniqsa, ahamiyatlidir: 30 kungacha 
bo‘lgan qisqa muddatli omonatlar (3,4 baravardan ortiq) va bir yildan ortiq muddatga mo‘ljallangan uzoq 
muddatli omonatlar (31,2%) yuqori sur’atlarda o‘sdi. Omonat bazasining taxminan 54 foizini tashkil etuvchi 
o‘rta va uzoq muddatli resurslarning ustunligi banklarning hududlarga investitsiya kreditlari berish va uzoq 
muddatli rivojlanish loyihalarini moliyalashtirish imkoniyatlarini kengaytiradi.

Shu bilan birga, omonat resurslarini hududlar bo‘yicha yanada samarali taqsimlash hamda talab qilib 
olinadigan omonatlarning mavjud salohiyatidan samarali foydalanishga alohida e’tibor qaratish maqsadga 
muvofiqdir. Omonatlarning mintaqaviy rivojlanishga qo‘shgan hissasini oshirish uchun uzoq muddatli jamg‘arma 
vositalarini takomillashtirish, omonatlarni sug‘urtalash tizimini rivojlantirish, moliyaviy savodxonlikni oshirish 
va chekka hududlarda mablag‘larni depozitlarga jalb qilishni rag‘batlantirish maqsadga muvofiqdir. Ushbu 
chora-tadbirlarni amalga oshirish mintaqaviy rivojlanish darajalarini o‘zaro muvofiqlashtirishga va O‘zbekiston 
Respublikasida ichki moliyaviy resurslar asosida barqaror iqtisodiy o‘sishni ta’minlashga yordam beradi.

